
                                 «Сағындырған, сағым қуған жиырма бес»
    Өткен аптада Қытайдың Гуанчжоу қаласында ХVI жазғы Азия ойындары мәресіне жетті. Сары құрлықтың 45 елінен келген спортшылар он алты күн бойы 57 спорт түрінің жүлделерін бөлісті. Азия оиындарында спорттың 36 түрінен бақ сынаған еліміздің үш жүзден аса спортшылары 79 жүлдемен оралды. 18 алтынды қоржындарына салған қазақстандықтар осымен бірге 23 күміс, 38 қола медальды жеңіп алды

     Азия ойындарының алдында еліміздің спорт басшылары 25 алтын жеңіп алуды жоспарлаған бұған дейін де жазғанбыз. Доданың алғашқы күндері күміс пен қола медальді қоржынымызға толтырып салған спортшыларымыз басшылар жоспарлаған межені бағындыра алмады. Аброй болғанда жарыстың соңғы үш-төрт күнінде жерлестеріміз біраз табысқа қол жеткізді. 

    Енді боксшылар бәсіне тоқталсақ, соңғы жылдары сары құрлықтың қай елін алсаңыз да былғары қолғап киген жігіттерге ерекше көңіл бөліне бастады. Ұлттық құраманың басбапкері Азия ойындарының алдында екі алтын медаль алуды көздеген-ді. Мырзағали Айтжанов бастаған былғары қолғап шеберлері белгіленген межені бағындырды. Жалпы, боксшылардың Азия ойындарындағы жеңісін санамалайтын болсақ, 1994 жылы Хиросимада өткен Азия ойындарында біздің боксшылар 2 алтын, 1998 жылғы Банкгогте өткен Азия ойындарында 3 алтын медаль алды. 2002 жылы Оңтүстік Кореяның Пусан қаласында біздің жігіттерге бұйырғаны -2 алтын. Ал осыдан төрт жыл бұрынғы ойындарда бізге жалғыз алтын бұйырғаны тағы белгілі.
     Гуанчжоуда 64 келі салмақта жұдырықтасқан Данияр Елеусінов (С.Сейфуллин атындағы ҚАТУ-нің студенті) 69 келідегі Серік Сәпиев өздеріне артқан сенімді толығымен ақтады. Азия ойындарының алдында еліміздің бокс басшылары дәл осы екі жігіттің алтын алу мүмкіндігін айтқан-ды.
